
   KUMTESË PËR SHTYP 
 

Instituti nacional për tregti të jashtme (ICE) dhe Projekti i USAID-it për riciklim të 
plastikës sjellin në një vend aksionarët italian dhe maqedonas mbi temën e 
riciklimit të plastikës 
 
Më 18 dhe19 qershor, ICE dhe projekti i USAID-it për riciklim të plastikës organizuan 
Forumin e parë (B2B) në Ohër mbi riciklimin e plastikës. Më 18 qershor, Forumi ishte 
nikoqir i takimeve B2B midis kompanive italiane dhe të Maqedonisë për ricikllim të 
plastikës, si dhe prezantime mbi trendet e fundit dhe teknologjitë për riciklimin e 
plastikës. Po të njëjtën ditë, Projekti për riciklim të plastikës shpallën themelimin e PETRA-
s, shoqata e parë e entiteteve të angazhuar me reciklimin në Maqedoni. Më 19 
qershor, ekspertët italianë prezantuan modelet  dhe përvojat më të mira në zbatimin e 
partneriteteve publiko-private.  
 
Forumi i udhëhequr nga Kryetari i Komunës së Ohrit Aleksandar Petreski, është gjithashtu 
i mbështetur nga Shoqata italiane e prodhuesve të teknologjisë për përpunim të 
plastikës dhe gomës. (ASSOCOMAPLAST) dhe Bashkësia e njësive për vetëqeverisje 
lokale (BNJVL).   
 
Hapja zyrtare u bë më 19 qershor në Kaneo sallën në Hotel Metropol. Ambasadori i 
Republikës së Italisë E. Donatino Markon dhe Drejtoresha e Misionit të USAID-it Patrisha 
Rejder mbajtën fjalime për mbështetjen e Qeverive të tyre përkatëse për sektorin afarist 
të Maqedonisë, me theks të veçantë mbi mbrojtjen e mjedisit jetësor, riciklimit të 
plastikës dhe partneritetet publiko-private.  
 
"Nisma e sotme lidh dy tema me rëndësi: prezantimin dhe interesin për të arriturat e 
fundit në teknologjinë italiane për riciklim të plastikës dhe konceptin për partneritetet 
publiko-private në menaxhimin e mbeturinave të plastikës,” tha Ambasadori Markon. 
“Kjo e fundit është formulë fituese e cila lidh komunat me sektorin privat, i cili siguron 
cilësinë më të mirë të shërbimeve, mjedis më të mirë dhe jetë më të mirë në tërësi. Italia 
ka përvojë të madhe në këtë fushë dhe shpresojmë se kjo nismë të jetë vetëm fillimi i 
shkëmbimit të përvojës, diturisë dhe bashkëpunimit midis vendeve tona.”  
 



 
 

 
 

“Mbrojtja e mjedisit është sfidë jo vetëm për Maqedoninë –është një çështje 
universale,” komentoi drejtoresha e Misionit të USAID-it Rejder. “Anembanë globit, 
liderët botërorë po fokusohen në rolin e sektorëve publik dhe privat në mbrojtjen e 
planetit tonë. Për këtë shkak është aq shpërblyese të shohim sot pjesëtarë të qeverisë, 
përfaqësues afarist dhe liderë të bashkësive të cilët janë të gatshëm për të diskutuar 
partneritetet ekzistuese dhe potenciale të cilat do të shndërrojnë riciklimin e plastikës në 
një industri të qëndrueshme në Maqedoni.”   
 
Ministri i mjedisit dhe planifikimi hapësinor Xhelil Bajrami, Zëvendës kryetari i BNJVL 
Nevzat Bejta, dhe Kryetari i komunës së Ohrit Aleksandar Petreski theksuan nevojën për 
bashkëpunim të zgjeruar midis të gjithë aksionarëve me qëllim të krijimit të politikave të 
qëndrueshme të cilat do të ndihmojnë në përfitimin e investimeve të huaja në 
Maqedoni.  
 
Në lidhje me forumin, më 19 qershor, Projekti i USAID-it për riciklim të plastikës dhe 
Komuna e Ohrit kanë njoftuar për fillimin e Programit Komunal për Grumbullim të PET në 
Ohër duke nënshkruar Memorandum për Mirëkuptim. Në fjalimin e saj për opinionin, 
Drejtoresha e Misionit të USAID Patrisha Rejder, njoftoi se Ohri do të jetë qendra e 
fushatës për vetëdijesim të popullatës mbi riciklimin, mbështetur nga Projekti i USAID-it 
për riciklim të plastikës dhe i zbatuar nga Komuna, Ndërmarrja Publike - Ohrid dhe OJQ 
Jagoda. Z-nja Rejder inkurajoi përfaqësuesit komunal dhe bashkësinë për intensifikim të 
përpjekjeve të tyre për të ruajtur bukurinë natyrore të Ohrit. Kryetari i komunës Petreski 
dhe Drejtoresha e Misionit Rejder, hodhën, në mënyrë simbolike, shishe të plastikës në 
kontejnerët special të vendosur në Sheshin e qytetit të Ohrit.  
 
SHËNIM PËR REDAKTORËT:     
 
Qeveria Italiane ka qenë njëri nga donatorët më të mëdhenj në sferën e mbrojtjes së 
mjedisit në Maqedoni. Në vitin 2005, është nënshkruar një Memorandum për Mirëkuptim 
midis qeverive të Maqedonisë dhe Italisë duke nënvizuar bashkëpunimin midis dy 
vendeve në zbatimin e Protokollit të Kjotos i cili ka për qëllim tërheqjen e investuesve 
italian të interesuar për të fituar “kredi të gjelbër” në Maqedoni.  Nën këtë 
Memorandum, një projekt trevjeçar me vlerë prej 3 milion eurosh, Projekti për 
bashkëpunim ndërkufitar për zhvillim të vazhdueshëm lokal në rajonin kufitar të Prespës 
është zbatuar që nga viti 2004, duke përfshirë Komunën e Liqenas-it (Shqipëri) dhe 
Komunat e Ohrit dhe të Prespës.  
 
ICE është një Agjenci e Qeverisë Italiane prezente në më shumë se 80 vende. Që nga 
qershori i vitit 2000, Zyra e ICE në Shkup vepron si seksion për Promovim të tregtisë në 
Ambasadën e Italisë në Maqedoni, dhe ka siguruar ndihmë për investuesit italian dhe 
ka organizuar ngjarje dhe projekte të cilat promovojnë tregti dhe investime bilaterale.    
 
Projekti i USAID-it për riciklim të plastikës me vlerë prej  1.2 milion dollarë amerikan është i 
zbatuar nga MDC TI-NET në partneritet me Komunat si dhe kompanitë publiko-private 
për menaxhim të mbeturinave. Projekti ka përfunduar fazën pilot në katër komuna dhe 
tani po zgjerohet në 20 komuna të reja. Projekti ka iniciuar programe për grumbullimin e 
plastikës, për themelim të Klubeve për riciklim në shkollat fillore, për të pajisje të  



 
 

 
 

Ujdhesave ekologjike, dhe për të mbështetje të tetë kompanive për riciklim për blerje të 
pajisjeve.  
 
Populli amerikan, përmes USAID, ka investuar afro 500 milionë dollarë në Maqedoni që 
nga viti 1993. USAID po zbaton projekte të cilat po krijojnë vende të reja të punës, 
zvogëlojnë korrupsionin dhe përgatisin studentët e Maqedonisë për fuqi pune. Këto 
nisma përmirësojnë cilësinë e jetës dhe përkrahin kalimin e Maqedonisë kah një 
demokraci e qëndrueshme. USAID siguron ndihmë ekonomike dhe humanitare në më 
shumë se 100 vende. Për më tepër informata ju lutemi vizitoni 
http://macedonia.usaid.gov. 


